
Oversending av klage på - Vedtak om avslag på søknad om 
etablering av leplanting av sitkagran (Picea sitca) til Einar 
Helge Kahrs, Fedje 

Einar Helge Kahrs klagar på Miljødirektoratets vedtak om Vedtak om avslag på 
søknad om etablering av leplanting av sitkagran (Picea sitca) til Einar Helge 
Kahrs, Fedje. Miljødirektoratet har ikkje funne grunn til å endre vedtaket og 
oversender klagen til Klima- og miljødepartementet for endeleg avgjerd.  

Vi viser til klage 06.12.2017 frå Einar Helge Kahrs på Vedtak om avslag på søknad om etablering av 
leplanting av sitkagran (Picea sitca) til Einar Helge Kahrs, Fedje, sjå vedlegg. 

Sakas bakgrunn  
Miljødirektoratet har i brev 22.11.2017 fatta vedtak om avslag på søknad om etablering av 
leplanting av sitkagran (Picea sitca) etter Forskrift om fremmede organismer, jf. 
naturmangfoldloven §§ 28-32, til Einar Helge Kahrs, Fedje.  

Klagars merknader 
Klagar peiker på at utplantingsområdet ligg inne i ei leplanting med mest furu. Området der han vil 
plante sitkagran på ble hogd våren 2017. Områda omkring er tilplanta med sitkagran, furu og lerk og 
grenser til sjø på ei side. Furu er nyttelaust å plante ettersom det er mykje hjort i området og norsk 
gran toler ikkje sjødrevet som til tider kjem innover land her. 

Miljødirektoratets vurdering 
Vi viser til dei vurderingane vi gjorde i vår behandling av søknaden 22.11.2017. Sitkagran er i 
Artsdatabanken si risikovurdering i 2012 vurdert til å utgjere svært høg risiko (SE) for skade på 
naturverdiar. Ein årsak til dette er at sitkagran viser tydelig spreiing inn i kystlynghei, kulturpåverka 
tørre areal, ulike opne naturtypar og forstyrra mark. Sitkagran er det treslaget med flest registrert 
forvilla førekomstar i Artsdatabanken sin Fremmedartsbase.  

Ved vurderinga av søknaden la vi vekt på at utsettinga kan føre til risiko for uheldige følgjer på 
biologisk mangfald, sjå § 15 (3) jf. føremålet i § 1. Området det ble søkt om utplanting av sitkagran 
i ligg mindre enn 350 m frå eit område med naturtypen kystlynghei og mindre enn 900 m frå 
Fedjemyrane landskapsvernområde med dyrelivsfreding. Sitkagran spreier seg med stor tetthet inn i 
kystlynghei som er en utvald naturtype i Noreg.  

Direktoratet finn at utsetting av sitkagran her ville gitt risiko for uheldige følger for biologisk 
mangfald, jf. forskriften § 15 (3). I denne saka legg vi og vekt på føre-var-omsynet, jf. 
naturmangfaldloven § 9. Bruk av arten i leplanting gjev større fare for spreiing av sitkagran, og kjem 

i tillegg til gjengroing av furu spreidd frå leplantingar og anna. Planting av meir sitkagran vil auke 
den samla belastninga på naturverdiane i området, jf. naturmangfaldloven § 10. Det at belastninga 
vil ramme kystlynghei som er ein truga og derfor utvald naturtype verker i skjerpande retning. Vi 
finn ikkje at leplantinga det er søkt om har vesentlege positive samfunnsverknader. 

Ut frå ei samla vurdering og med særlig vekt på at utsettinga vil auke faren for spreiing av sitkagran 
i området og da særleg til kystlynghei og til Fedjemyrane landskapsvernområde. Derfor avslo 
direktoratet søknaden. 

Klager bringer ikkje inn nye moment i klaga i høve til i søknaden dagsett 19.06.2017, sjå vedlegg. 
Det er mellom anna verken i søknad eller i klage gjevne direkte argument for at denne utplantinga 
er naudsynt.  

Konklusjon 
Miljødirektoratet finn ikkje grunn til å ta klagen til følgje, og sender klagesaka til Klima- og 
miljødepartementet for endeleg avgjerd, jf. forvaltningsloven § 33.  

